
தமிழ்ப் பழமொழிகள்





 
காசிக்குப் போனாலும் அகப்பை அரைக்காசு.

காசிக்குப் போனாலும் கட்கத்தில் மூட்டையா?


	(கம்பளி மூட்டையா?)


காசிக்குப் போனாலும் கதி பெற வழி இல்லை. 

காசிக்குப் போனாலும் கருமம் தொலையாது. 

காசிக்குப் போனாலும் தன் பாவம் தன்னோடே.

காசிக்குப் போனான்; கங்கை கொணர்ந்தான்.

காசிக்குப் போனான்; காவடி கொண்டு வந்தான்.

காசிக்கு வீசம் அதிகம் திருப்பூவணம்.

காசி முதல் ராமேசுவரம் வரையில். 

	(தெரிந்தவன்.)




காசியில் இருக்கிறவன் கண்ணைக் குத்தக் காஞ்சீபுரத்திலிருந்து கையை நீட்டிக் கொண்டு போகிறதா?


	(போனானாம்.)


காசியில் இறக்க முக்தி; கமலையில் பிறக்க முக்தி.


	(கமலை-திருவாரூர்.)


காசியில் தண்டம்; பிரயாகையில் முண்டம்; கயையில் பிண்டம்.

காசியில் பாதி கல்பாத்தி.

காசியில் வாசி அவிநாசி. 

காசியிலே கலமானால் நமக்கு என்ன?

காசி வாசி கண்ணைக் குத்தக் காஞ்சியிலிருந்து கை நீட்டிப்போனானாம். 

காசி விசாலாட்சி, கஞ்சி காமாட்சி, மதுரை மீனாட்சி.

காசு இருந்தால் பெட்டியிலே, பவிசு இருந்தால் மூஞ்சியிலே; எனக்கு என்ன ஆச்சு?

காசு இல்லாதவன் முழுவதும் போட்டது போல. 

காசு இல்லாதவனுக்கு வராகன் பேச்சு என்ன? 

காசு இல்லாதவனை வேசியும் துப்பமாட்டாள்.

காசுக்கு இரண்டு ஆனை வேணும், காற்றைப் போல் பறக்கவும் வேணும். 

காசுக்கு இரண்டு: பீசுக்கு நான்கு.


	(பிசுக்கு இரண்டு.)


காசுக்கு இரண்டும் பீசுக்கு ஒன்றும். 

